— Lleoliad

© CBAC | WIEC

Lleoliad Busnes

| lawer o ddiwydiannau mae lleoliad yn llawer mwy cymhleth nawr nag y bu gynt. Er
enghraifft, mae pencadlys Apple yn California, ond cynhyrchir y rhan fwyaf o’i gynhyrchion
yn Asia. Gall prif swyddfa cwmni cyfrifiadura cwmwl fod yn ninas Dulyn, ond gall ei
weinyddion fod yn India, y DU a’r Almaen. Er hynny, hyd yn oed &’r cymhlethdodau modern
hyn, mae rhai rheolau sylfaenol yn dal yn berthnasol. Mae lleoliad busnesau newydd a
busnesau sy’n bodoli eisoes yn dal i gael ei bennu i raddau helaeth gan y canlynol:

e mynediad at gwsmeriaid,
e mynediad at ffactorau cynhyrchu;
e |leihau costau.

Costau

e I'rrhan fwyaf o fusnesau newydd mae’n debygol mai’r gost fydd y ffactor pwysicaf
ar gyfer lleoliad. Bydd gan fusnesau newydd, yn enwedig unig fasnachwyr, gyfalaf
cyfyngedig ac felly bydd angen iddyn nhw gadw eu costau’n isel. Bydd cychwyn busnes
newydd yn achosi nifer o gostau lleoli gan gynnwys:

e caniatad cynllunio;

e prynu neu rentu/prydlesu;
e adnewyddu;

e trethi busnes;

e costau llafur;

e costau cludiant.

e Efallai na fydd busnes newydd yn gallu dewis y lleoliad delfrydol ar gyfer y busnes
oherwydd efallai nad yw’n gallu fforddio costau’r lleoliad. Felly yn aml bydd busnesau
newydd yn penderfynu lleoli yn rhywle arall, gan dderbyn nad ydyn nhw’n dewis y
lleoliad gorau. Bydd yn amcan gan rai busnesau i adleoli yn y tymor hirach pan fyddan
nhw wedi adeiladu sail gwsmeriaid a bydd ganddyn nhw fwy o gyfalaf.

e Bydd angen i fusnes newydd ystyried pwysigrwydd lleoliad i’'w Iwyddiant. Bydd hyn yn
dibynnu ar ei gynhyrchion a’i wasanaethau a’r farchnad y bydd yn gweithredu ynddi.

e Oherwydd gall costau gyfyngu ar y dewis o leoliad addas sydd gan fusnes newydd, bydd
angen iddo ystyried ffactorau allweddol eraill y lleoliad a phenderfynu pa ffactor sy’n
bwysicaf iddo.

Y farchnad a chystadleuaeth

e Y farchnad yw’r man lle mae prynwyr a gwerthwyr yn cwrdd &’i gilydd. Mae’r rhan fwyaf
o gyfnewid B2C masnachol (prynu a gwerthu mewn marchnadoedd defnyddwyr) yn dal i
ddigwydd wyneb yn wyneb, ac felly mae angen lleoliad ffisegol.

e Dylai lleoliad adwerthu gael ei gymell gan fynediad at gwsmeriaid, ond bydd cydbwysedd
rhwng nifer yr ymweliadau gan gwsmeriaid a chostau rhentu/prydlesu.

e Bydd costau lleoliad yn amrywio yn 6l gwerthiant tebygol a’r potensial o ran cwsmeriaid,
ond o fewn pob band prisiau bydd lleoliadau da a gwael. Mae siopau unfath o’r un
gadwyn gyda’r un lefelau staffio a’r un arwynebedd gwerthu yn gallu amrywio’n
sylweddol o ran trosiant blynyddol.

e Mae lleoliad adwerthu yn ymwneud a mwy na nifer yr ymwelwyr, mae’n ymwneud
a’r math o ymwelwyr. Os yw siop adwerthu newydd yn ystyried lleoli mewn canolfan
siopa, rhaid iddo ystyried yn ofalus delwedd y tenant angor. Fel arfer tenant angor yw’r
tenant cyntaf a’r prif denant mewn canolfan siopa. Mae ei fri a’i enw adnabyddus yn
denu tenantiaid eraill a, gobeithio, siopwyr. Y tenant angor sy’n gosod lefel a delwedd
y ganolfan siopa, ac felly mae angen i berchenogion busnesau archwilio demograffeg
cwsmeriaid ac ystyried a fyddai eu cynnyrch yn cyd-fynd a phroffil y cwsmeriaid.
Weithiau mae bod yn agos at siopau tebyg yn gallu bod o gymorth.

e Weithiau, o fod yn agos at gystadleuwyr, mae busnes yn gallu cael budd o’u
hymdrechion marchnata nhw. Mae busnesau mawr yn gwario cyfran sylweddol o’u
cyllideb hysbysebu ar yrru traffig cwsmeriaid i’'w lleoliadau nhw. Gall cystadleuydd
fanteisio ar y llif hwn o gwsmeriaid felly. Hefyd mae yna fusnesau sy’n cystadlu sydd,
trwy ymgasglu yn yr un ardal, yn creu mwy o ddiddordeb cwsmeriaid a mwy o werthiant
yn unigol. Enghraifft dda o’r sefyllfa hon fyddai emporia hen bethau a siopau llyfrau, lle
mae casgliad o siopau yn denu cwsmeriaid o ddalgylch eang.

e Mae marchnadoedd rhanbarthol hefyd yn berthnasol o safbwynt perthnasoedd B2B
(Busnes i Fusnes). Mewn llawer o ddiwydiannau mae angen i wneuthurwyr cydrannau
gael eu lleoli’'n agos at y busnesau sy’n defnyddio eu cynhyrchion. Mae hyn wedi dod yn
fwyfwy gwir gyda’r cynnydd mewn defnyddio systemau mewn union bryd (just-in-time
systems), oherwydd gyda’r rhain ‘bod ar stepen y drws’ yw’r norm a ddisgwylir erbyn
hyn.

Isadeiledd

e Mae’r math o isadeiledd a’i ansawdd hefyd yn effeithio ar fynediad at farchnadoedd.
Yn y gorffennol roedd isadeiledd yn golygu ffyrdd, rheilffyrdd a llongau. Fodd bynnag,
mae diffiniad mwy modern yn cynnwys systemau cyfathrebu electronig, asiantaethau
hyfforddi a gwasanaethau ariannol.

e Mae isadeiledd o ansawdd ag ystyr gwahanol iawn mewn cyd-destunau gwahanol.
Mae’n wahanol iawn i lawer o fusnesau modern (fel y rhai sy’n seiliedig ar e-fasnach
neu’r diwydiant canolfannau galwadau sy’n tyfu’n gyflym) i’r hyn sy’n cael ei ddeall gan
halwyr ffyrdd (road hauliers) a gwneuthurwyr nwyddau trwm.

* Yny DU mae anghydbwysedd mawr o ran datblygiadau rhwng de-ddwyrain Lloegr a
gweddill y wlad. Mae isadeiledd gwell yn cael ei gynllunio i ddatrys y broblem hon (er
enghraifft, HS2); ond mae’n debygol mai datrysiad tymor hir iawn fydd hwn.

e Mae darbodion cydganoli (economies of concentration) neu gydgrynhoad
(agglomeration) yn digwydd pan fydd nifer o fusnesau yn yr un diwydiant, neu
ddiwydiannau cysylltiedig, yn lleoli’n agos at ei gilydd. Maen nhw’n gallu cael manteision
cyffredin. Mae busnesau newydd yn cael eu denu gan glystyrau isadeiledd sy’n bodoli
eisoes ac mewn diwydiannau uwch-dechnoleg mae’n aml yn werth chweil i fusnesau
arbenigol a phrifysgolion wneud ymchwil, darparu addysg, hyfforddiant a gwybodaeth,
a all fod o fudd i bob busnes. Gallwn weld hyn yn digwydd yn Llundain o amgylchy
Sefydliad Syr Francis Crick newydd.

Llafur

e Gally ffactor cynhyrchu llafur hefyd fod yn ffactor tyngedfennol o ran penderfynu ar
leoliad. Ystyr llafur yw cost llafur, argaeledd llafur a sgiliau llafur.

e @Gall busnesau gael eu denu i rai ardaloedd gan y llafur medrus a all fod ar gael. Er
enghraifft, y gweithwyr technoleg awyrennau yn Coventry a Bryste, neu’r gymuned
ffyniannus o ddatblygwyr meddalwedd yng Nghaergrawnt, sy’n gysylltiedig a’r brifysgol.

Mae Caerdydd yn datblygu diwydiant cyfryngau ffyniannus yn gyflym sy’n denu
buddsoddwyr rhyngwladol newydd sydd eisiau recriwtio gweithwyr talentog.

e Mae cost llafur hefyd yn ffactor penderfynu. Mae lleoli rhyngwladol yn tueddu i ddilyn
llafur cost-isel i ble bynnag mae ar gael. Mae llawer o fusnesau gweithgynhyrchu y DU
wedi adleoli i’'r Dwyrain Pell a China lle mae costau llafur yn isel iawn; ond mae rhywfaint
o dystiolaeth y bydd y duedd hon yn cael ei gwrthdroi wrth i gyfraddau cyflog yn yr
ardaloedd hyn ddechrau cynyddu.

Dylanwadau’r llywodraeth

e Mae argaeledd grantiau’r llywodraeth, sy’n rhoi cymhellion i symud i ranbarthau
penodol o wlad, a pholisiau trethi’r llywodraeth yn gallu effeithio ar gost llafur.

e Mae argaeledd adnoddau tir cost isel ac addas hefyd yn gallu bod yn ffactor pwysig wrth
benderfynu ar leoliad. Yn aml mae llywodraethau cenedlaethol, ynghyd ag asiantaethau
datblygu rhanbarthol, yn gweithio’n galed i sicrhau bod caniatad cynllunio ar gael i
ganiatau i ddatblygiadau mawr fynd ymlaen ac maen nhw hefyd yn cynnig cymhellion fel
gostyngiadau treth a chymorth gyda recriwtio a hyfforddi gweithwyr.

Rhesymau cymdeithasol

e Mae’r rhain hefyd yn gallu cael effaith ar leoliad. Mae rheolwyr eisiau byw mewn
amgylchedd sy’n addas ar eu cyfer nhw a’u teuluoedd. Maen nhw eisiau cyfleusterau
hamdden, ysgolion da a lefel isel o droseddu.

e Ary llaw arall, mae rheolwyr yn aml yn cadw ymrwymiad i’'w gweithlu presennol, hyd yn
oed pan fydd hi’n gwneud synnwyr economaidd a synnwyr busnes i adleoli busnes.

Mwy o ddewis mewn lleoli rhyngwladol

Busnesau rhyddsymudol (footloose) yw’r rheini sy’n symud o leoliad i leoliad, gan leoli ble
bynnag sy’n cyd-fynd orau a’u hanghenion nhw ar adeg benodol:

e newidiadau ym mhatrymau masnach;
e gwell cysylltiadau;
e |lifoedd mwy rhydd o gyfalaf.

Mae pob un o’r uchod yn golygu bod gan y busnesau mwyaf y dewis o leoli eu cyfleusterau
cynhyrchu bron unrhyw le yn y byd, er bod yr un ffactorau sy’n dylanwadu ar leoliad
cenedlaethol busnes yn dylanwadu arnyn nhw hefyd. Cyhyd a bod yna gefndir gwleidyddol
sefydlog a bod gweithlu ar gael, bydd y rhan fwyaf o wledydd yn cynnig y posibilrwydd o
groesawu safle cynhyrchu (neu hyd yn oed wasanaeth pell).

Mae’n debygol mai’r prif ddylanwadau ar leoli rhyngwladol, y tu hwnt i ffactorau
gwleidyddiaeth a llafurlu, fydd uchafu darbodion maint. Os yw busnes yn gallu cael un
ffatri yn cyflenwi ei holl ofynion ar gyfer math o gynnyrch neu ystod o gydrannau, yna gall
costau cynhyrchu cyfartalog y busnes ostwng. Felly mae yna ffatrioedd enfawr sy’n darparu
cacennau i'w gwerthu ledled Ewrop, neu sy’n cynhyrchu plastigion, trwy eu chwistrellu a’u
mowldio, i’'w dosbarthu ledled y byd.

Mae’r gostyngiadau yng nghostau cludiant rhyngwladol wedi caniatau i hyn ddigwydd. Yn
yr 1950au roedd cost derfynol gwerthu nwyddau wedi’u mewnforio yn cynnwys costau
cludiant oedd yn ffurfio tua 25% o’r pris gwerthu. Trwy amlwythiant a chynnydd yn
effeithlonrwydd systemau mae’r gyfran hon wedi gostwng lawer yn is na 5%.

Gall ffactorau gwleidyddol hefyd gael dylanwad ar leoliad. Mae mynediad sy’n rhydd o
dollau a chwotau at flociau masnach fel yr UE neu NAFTA (Cymdeithas Masnach Rydd
Gogledd America) yn gallu dibynnu ar sefydlu cyfleuster cynhyrchu o fewn y bloc masnach
hwnnw. Mae gan gwmniau o’r Dwyrain Pell fel Toyota a Honda, sydd eisiau mynediad rhydd
at farchnadoedd Ewrop, unedau cynhyrchu mawr yn y DU heddiw.

Weithiau mae cwmniau’n sefydlu gweithrediadau pencadlys mewn gwlad lle mae lefelau
trethi yn is na’u safle cartref. Gall hyn ganiatau i drosglwyddo costau ddigwydd. Mae
trosglwyddo costau yn broses lle mae busnesau’n gallu chwyddo eu helw mewn gwledydd
lle mae lefelau trethi yn gymharol isel, a lleihau eu helw lle mae lefelau trethi yn gymharol
uchel. Mae nifer o gwmniau, gan gynnwys Starbucks ac Amazon, wedi bod yn y newyddion
yn ddiweddar am y math hwn o weithgaredd.

Hefyd mae angen ystyried lefelau cyflogau rhyngwladol cymharol wrth benderfynu ar
leoliad byd-eang. Yn aml gall diwydiannau uwch-dechnoleg ddewis o blith gweithluoedd
parod a medrus o lawer o leoliadau byd-eang. Mae un gwasanaeth ymholiadau cyfeiriadur
enwog yn ateb ymholiadau mewn swyddfa yng Nghaerdydd yn ystod y dydd, ac yna’n
trosglwyddo i swyddfa ym Manila rhwng 10pm ac 8am.

Ffactor arall sy’n gallu pennu lleoliad yw rhyddid rhag cyfyngiadau a fyddai fel arall yn
cynyddu costau neu’n cyfyngu ar ddulliau cynhyrchu. Gall busnesau leihau eu costau os
gwnan nhw leoli gweithrediadau mewn gwledydd lle mae llai o dap coch neu lle mae
cyfraith cyflogaeth yn llai llym. Er enghraifft mae llawer o longau masnach yn defnyddio
baneri cyfleustra. Mae hyn yn golygu bod y llongau wedi’u cofrestru mewn gwledydd sy’n
gosod llai o gyfyngiadau ar gyflogau, y nifer yn y criw, oriau gweithio etc. Yn amlwg, mae
materion moesegol i’'w hystyried yma.

Gweithgareddau

Newyddion y BBC: Terfysgoedd agor IKEA
http://news.bbc.co.uk/1/hi/england/
london/4252421.stm

Reuters: Sut mae Starbucks yn osgoi trethi’r
DU
http://uk.reuters.com/article/2012/10/15/
us-britain-starbucks-tax-
idUSBRES9EOEX20121015

Evan Davis ym Mhrifysgol Exeter

Pam mae Llundain mor ddominyddol yn'y
DU?
https://www.youtube.com/watch?v=scCH_
M5D9PQ

Evan Davies — Gwyliwch y Bwlch Pam mae
Llundain yn Dominyddu

Rhan 1
https://www.youtube.com/
watch?v=DIpakXL6F6l

Rhan 2

https://www.youtube.com/
watch?v=EpUNIKB-WaU

Themau trafod

Eglurwch dri rheswm tebygol pam dewisodd
IKEA y lleoliad hwn.

Eglurwch sut mae Starbucks yn manteisio ar
drosglwyddo costau.

Ydy llwyddiant cynyddol Llundain yn dda i’r
DU yn gyffredinol?

A fydd gwell isadeiledd yn helpu i gau’r
bwlch economaidd rhwng Llundain a
Manceinion/Leeds/Bradford?

Gan ddefnyddio enghreifftiau, eglurwch
ystyr darbodion cydganoli/cydgrynhoad.

Trafodwch y gosodiad canlynol: ‘Lleoliad
yw’r allwedd i Iwyddiant busnes.

Trafodwch y gosodiad canlynol: ‘Mynediad
at gwsmeriaid yw’r ffactor pwysicaf o ran

lleoliad’

Eglurwch ystyr ‘rhyddsymudol’.

